Raport për rezultatet e konsultimeve publike

1. Titulli i draft aktit

“Për miratimin e Strategjisë Ndërsektoriale për Decentralizimin dhe Qeverisjen Vendore, 2023-2030, të planit të saj të veprimit 2023-2025, si dhe të pasaportës së indikatorëve” 
2. Kohëzgjatja e konsultimeve
Specifikoni kohëzgjatjen e përgjithshme të konsultimeve publike sa i përket ditëve të punës, përfshirë datën e hapjes dhe mbylljes së konsultimeve publike; nëse kohëzgjatja ishte më e shkurtër se 20 ditë pune e paraparë me ligj, jepni arsye për shkurtimin e kohëzgjatjes.

Ky projektakt është konsultuar publikisht në RENJK për periudhën kohore në respektim të ligjit, nga data 09 dhjetor 2022 deri më datë 25 janar 2023, në respektim të afatit ligjor.
Janë zhvilluar këto takime:

	Data  
	Takimet e organizuara

	25 Mars 2022
	Mbledhja e Grupit Tematik të Decentralizimit për hartimin e strategjisë së Re te Decentralizimit, me pjesëmarrjen e partnerëve të zhvillimit dhe donatorëve, të cilët do të mbështesin me ekspertë dhe ekspertizë.

	21 Prill 2022
	Miratim i vizionit, konceptit dhe afateve kohore te SNDQV 2023-2030 nga Komiteti i Planifikimit Strategjik.

	12-13 Qershor 2022
	Takim konsultativ me SIGMA-OECD mbi metodologjinë e hartimit të SNDQV-së 2023-2030.

	17 Qershor 2022
	Konferenca hapëse mbi hartimin e Strategjisë 2023-2030 dhe Planit të Veprimit.

	29 Qershor 2022
	Takim me kryetarët e bashkive të qarkut Elbasan  dhe Shoqatën për Autonomi Vendore.

	28-29 Gusht 2022
	Seminar mbi rekomandimet e disa funksioneve specifike të njësive të vetëqeverisjes vendore.

	21 Shtator 2022
	Takim i grupit teknik të punës për hartimin e SNDQV-së dhe prezantimi i gjetjeve mbi funksionet e Vetëqeverisjes Vendore dhe Financat Publike, diskutime mbi gjetjet dhe rekomandime.

	22 Shtator 2022
	Takim i grupit teknik të punës për hartimin e SNDQV-së dhe prezantimi për Zhvillimin Ekonomik Vendor dhe Demokracia Vendore, Agjenda Evropiane, diskutime mbi gjetjet dhe rekomandime.

	23 Shtator 2022
	Takim konsultativ për hartimin e Strategjisë me stafet teknike të bashkive dhe të këshillave bashkiake.

	29 Shtator 2022
	Takim me Grupin Politik të Punës mbi hartimin e SNDQV-së dhe Planit të Veprimit.

	29 Shtator 2022
	Takim Këshilli Konsultativ mes Qeverisë Qendrore dhe Qeverisë Vendore. Prezantim analiza e gjetjeve dhe rekomandimeve për Strategjinë e re të Decentralizimit.

	Shtator  - Dhjetor 2022

Sipas emaileve
	Janë zhvilluar takime teknike me të gjitha ministritë  dhe institucionet qëndore dhe partnerët e zhvillimit, me qëllim vlerësimin e situatës dhe përcaktimin e objektivave strategjik, masave, kostimin për planin e veprimit dhe indikatorët, sipas fushave të tyre të përgjegjësisë.

	07 Dhjetor 2022
	Dërgimi me email i draftit final për konsultim publik te SNDQV të 61 bashkive dhe  organizimi  i tryezave  të diskutimit rajonale,  për marrjen e propozimeve, sugjerimeve dhe opinionet e tyre. 

	12 Dhjetor 2022
	Mbledhja Këshilli Konsultativ mes Qeverisë Qendrore dhe Qeverisë Vendore dhe Prezantim i projektvendimit “Për miratimin e Strategjisë Ndërsektoriale për Decentralizimin dhe Qeverisjen Vendore, 2023-2030, të planit të saj të veprimit dhe të pasaportës së treguesve” 

	14 Dhjetor 2022
	Zhvillimi i sesionit të konsultimit të SNDQV njësitë e vetëqeverisjes vendore të qarqeve Vlorë dhe Gjirokastër.

	15 Dhjetor 2022
	Zhvillimi i sesionit të konsultimit të SNDQV me njësitë e vetëqeverisjes vendore të qarqeve Elbasan dhe Korçë

	 16 Dhjetor 2022


	Zhvillimi i sesionit të konsultimit të SNDQV me njësitë e vetëqeverisjes vendore të qarqeve Berat dhe Fier

	19 Dhjetor 2022  
	Zhvillimi i sesionit të konsultimit të SNDQV me njësitë e vetëqeverisjes vendore të qarkut Tiranë, Durrës dhe Dibër

	22 Dhjetor 2022
	Zhvillimi i sesionit të konsultimit të SNDQV me njësitë e vetëqeverisjes vendore të qarkut Lezhë, Shkodër dhe Kukës.

	23 Janar 2023
	Konsultimi i draft strategjisë mbi integrimin gjinor. Takim online me kryesinë e Aleancës Kombëtare të Këshilltareve (AKK) për Strategjinë e Decentralizimit.

	25 Janar 2023
	Takimin e radhës të Grupit Tematik të Decentralizimit (GTD), ku u paraqit draft Strategjia e re për Decentralizimin dhe Qeverisjen Vendore 2023-2030 dhe Plani i tij i Veprimit 2023-2025. Në takim morën pjesë përfaqësuesit e isntitucioneve shtetërore, partnerët e zhvillimit dhe shoqëria civile.


Si përfundim projektakti është konsultuar duke filluar nga data 25 mars 2022 që shënon fillimin e takimeve deri më datë 25 janar 2023 që shënon edhe përfundimin e konsultimit publik.
3. Metoda e konsultimit
Listoni të gjitha metodat e konsultimit të përdorura, të tilla si konsultimet elektronike (Regjistri Elektronik, posta elektronike, faqet e internetit, etj.), Takimet publike, seancat e organeve këshilluese…, dhe siguroni informacione për afatin kohor, kohëzgjatjen dhe afatet e tyre. Shpjegoni se si u shpërnda informacioni mbi konsultimet e hapura, si u ftuan palët e interesuara të kontribuojnë. Përfshini gjithashtu aktivitete nga konsultimet paraprake nëse janë organizuar të tilla).

Metodat e konsultimit të përdorura për Projektvendimi “Për miratimin e Strategjisë Ndërsektoriale për decentralizimin dhe qeverisjen vendore, 2023-2030, të planit të saj të veprimit dhe të pasaportës së treguesve’’ ishin tre:

1. Konsultimi elektronik, përmes Regjistrit Elektronik për Njoftimet dhe Konsultimet,  RENJK;
2. Mekanizmi IPMG;
3. Konferenca;
4. Takime konsultative;
5.    Takime të grupit të punës;
6.     Email.

4. Palët e interesit të përfshira

Ky projektligj është hartuar nga grupi i punës i ngritur me urdhër të nr. 76, datë 22.04.2022 të Kryeministrit “Për ngritjen e grupit ndërinstitucional të punës për hartimin e Strategjisë Ndërsektoriale për Decentralizimin dhe Qeverisjen Vendore dhe Plani i Veprimit, 2023-2030”.
Referuar këtij urdhri grupi ndërinstitucional i punës u kryesua nga zëvendësministri i Brendshëm, përgjegjës për koordinimin e vetëqeverisjes vendore, dhe në përbërje ka këta anëtarë:

1. Zëvendësministrin e Financave dhe Ekonomisë, përgjegjës për financat vendore;

2. Zëvendësministrin e Shëndetësisë dhe Mbrojtjes Sociale;

3. Zëvendësministrin e Mbrojtjes;

4. Zëvendësministrin e Infrastrukturës dhe Energjisë;

5. Zëvendësministrin e Bujqësisë dhe Zhvillimit Rural;

6. Zëvendësministrin e Drejtësisë;

7. Zëvendësministrin e Turizmit dhe Mjedisit;

8. Zëvendësministrin e Arsimit dhe Sportit;

9. Zëvendësministrin e Kulturës;

10. Përfaqësues nga ministri i Shtetit për Standardet e Shërbimeve;

11. Përfaqësues nga ministri i Shtetit për Rininë dhe Fëmijët;

12. Përfaqësues nga kabineti i Zëvendëskryeministrit;

13. Drejtorin e Përgjithshëm të Agjencisë Shtetërore e Programimit Strategjik dhe Koordinimit të Ndihmës;

14. Drejtorin e Departamentit të Administratës Publike;

15. Përfaqësues nga shoqata e përfaqësuesve të vetëqeverisjes vendore.
Pra, në total grupi ndërinstitucioanl i punës ka 16 përfaqësues.

Ndërsa, grupi teknik i punës drejtohet nga drejtori i Përgjithshëm i Agjencisë për Mbështetjen e Vetëqeverisjes Vendore dhe ka në përbërje përfaqësues, në nivel drejtor i përgjithshëm/drejtor drejtorie/përgjegjës sektroi dhe ekspertë, që kanë lidhje me çështje të funksioneve të deleguara të pushtetit vendor nga institucionet e mëposhtme:
1. Ministria e Financave dhe Ekonomisë;

2. Ministria e Shëndetësisë dhe Mbrojtjes Sociale;

3. Ministria e Mbrojtjes;

4. Ministria e Infrastrukturës dhe Energjisë;

5. Ministria e Bujqësisë dhe Zhvillimit Rural;

6. Ministria e Drejtësisë;

7. Ministria e Turizmit dhe Mjedisit;

8. Ministria e Arsimit dhe Sportit;

9. Ministria e Kulturës;

10. Ministri i Shtetit për Standartet e Shërbimeve;

11. Ministri i Shtetit për Rininë dhe Fëmijët;

12. Agjencia Shtetërore e Programimit Strategjik dhe Koordinimit të Ndihmës;

13. Agjencia e Ofrimit të Shërbimeve Publike të Integruara;

14. Agjencia Kombëtare e Planifimit të Territorit;

15. Departamenti i Administratës Publike;

16. Shkolla Shqiptare e Administratës Publike;

17. Fondi Shqiptar i Zhvillimit;

18. Shoqata e Përfaqësuesve të Vetëqeverisjes Vendore;

19. Shoqata e Qarqeve.

Pra, në total grupi teknik ka 20 përfaqësues.
Draft SNDQV 2022-2030 është hartuar dhe koordinuar nga Ministria e Brendshme dhe Agjencia për Mbështetjen e Vetëqeverisjes Vendore me kontributin e Grupit Ndërinstitucional të Punës me përbërje në nivel Zëvendësministri/Drejtor i Përgjithshëm dhe nëngrupeve Teknike të Punës, sipas tematikave/funksioneve të deleguara në nivel specialistësh dhe ekspertësh, të ngritura me urdhrin nr. 76, datë 22.04.2022 të Kryeministrit “Për ngritjen e grupit ndërinstitucional të punës për hartimin e Strategjisë Ndërsektoriale për Decentralizimin dhe Qeverisjen Vendore dhe Plani i Veprimit, 2023-2030”.  
Gjithashtu, ky dokument është hartuar me mbështetjen e shoqatave vendore dhe të partnerëve të zhvillimit përmes një grupi ekspertësh, të cilët lehtësuan punën e GNT në përgatitjen e këtij dokumenti strategjik, që nga momenti i hartimit deri në përgatitjen e pasaportës së treguesve. Kontribute kanë dhënë gjatë procesit të konsultimit dhe aktorë të tjerë në nivel qendror dhe nivel të vetëqeverisjes vendore dhe partnerët e zhvillimit që punojnë me qeverisjen vendore.
Sa i takon numër të aktorëve të jashtëm, jo qeveritar theksojmë se kontribuan 6 aktorë përkatësisht: Shoqata për Autonominë Vendore, IDM, IDRA, Aleanca Kombëtare e Këshilltareve, Ambasada Zviceriane, Ambasada Austriake.
Gjithashtu, edhe koordinatori për konsultimin në MB, për mbledhjen e komenteve nëpërmjet RENJK.

5. Pasqyra e komenteve të pranuara me arsyetimin e komenteve të pranuara/ refuzuara

Gruponi komentet/ propozimet e pranuara sipas çështjes që ato ngritën;

Gruponi komente të ngjashme së bashku dhe renditni palët e interesuara që i ngritën ato;

Shpjegoni cili ishte vendimi i marrë dhe sqaroni shkurtimisht arsyet për të.
	
	Çështja e adresuar

(psh. përkufizimi i ri i…, kushtet për regjistrimin e…, rregullimi i…, etj.)
	Komenti

(grumbulloni dhe përmblidhni komente identike/të ngjashme nga palët e ndryshme të interesuara së bashku) 
	Palët e interesuara (renditni të gjithë ata që adresuan çështjen në mënyrë të ngjashme)
	Vendimi (I pranuar/I pranuar pjesërisht/I refuzuar) 
	Justifikimi

	1
	Mbi rolin e Shoqatës së Autoriteteve Vendore dhe rëndësinë e forcimit të saj
	Shoqata e Autoriteteve Vendore si përfaqësuese e NJQV ka një rol të rëndësishëm për implementimin e Strategjisë së Decentralizimit. Forcimi dhe rritja e rolit të shoqatës në unifikimin e zërit të NJQV në procesin e konsultimit, si dhe në realizimin e dialogut mes qeverisjes qëndrore dhe asaj vendore. Është e rendësishme hartimi i një rregullore qe institucionalizon pjesemarrjen e shoqatave të qeverisjes vendore në grupet e punës për çështjet që prekin drejtpërdrejt veprimtarinë e NJQV.


	Shoqata për Autonominë Vendore
	I pranuar
	I nevojshëm për tu reflektuar. Ky koment është reflektuar në shtyllën 6, të strategjisë, Objektivi Specifik 6.5: Rritja e bashkëpunimit me Shoqatat e Vetëqeverisjes Vendore, ku janë përcaktuar dhe masa për rritjen dhe forcimin e rolit të shoqatave.

	2
	Mbi ristrukturimin e dokumentit të draft strategjisë
	Draft strategjia paraqet një dokument mjaft të detajuar në lidhje me identifikimin e problematikave dhe shtjellimin e kontekstit. Me qëllim paraqitjen e tij si një dokumenti më sintetik sugjerojmë ristrukturimin e tij me një qasje më afër një dokumenti të politikave (si p.sh: Pjesa I - Konteksti strategjik (I.I. Hyrja dhe qëllimi i dokumentit; metodologjia; konteksti; analiza e gjendjes; vizioni i strategjisë. pjesa II— Qëllimi i politikave, objektivat specifikë (qëllimi i politikës a: objektivi specifik al) pjesa III — Zbatimi, përgjegjësia e institucioneve, llogaridhënia raportimi dhe monitorimi (zbatimi i strategjisë; monitorimi dhe raportimi; vlerësimi. iv Plani i veprimit.) Saktësimi dhe unifikimi i termave dhe institucioneve të përmendura në dokument është i nevojshëm për të pasur një koherencë gjuhësore dhe termave të përdorura në dokument.
	IDM Albania


	I pranuar 
	I nevojshëm për tu reflektuar.

	3
	Identifikimi i një objektivi strategjik lidhur me menaxhimin e burimeve 
njerëzore në pushtetin vendor
	Identifikimi i një objektivi strategjik lidhur me menaxhimin e burimeve 
njerëzore në pushtetin vendor (përkatësisht nën objektivi specifik 2.2) është mjaft i rëndësishëm parë në këndvështrimin e forcimit të institucionit 
për përmirësimin e ofrimit të shërbimeve publike. Në lidhje më parashikimet e bëra për këtë nën objektiv, sugjerojmë ndërlidhjen e tij me Strategjinë Ndërsektoriale për Reformën në Administratën Publike, duke qenë se kjo e fundit përbën dokumentin dedikuar planifikimit dhe monitorimit të burimeve njerëzorë në sektorin publik me qëllim krijimin e 
një administrate të qëndrueshme profesionale.

	IDM Albania


	pranuar 


	Koment nga grup kryesor të interesit, nevojë e lindur nga zbatimi i tyre i projekteve.

	4
	Për fushën e sigurisë publike dhe konkretisht për rolin e Këshillave Vendorë të Sigurisë Publike (KVSP)
	Për fushën e sigurisë publike dhe konkretisht për rolin e Këshillave Vendorë të Sigurisë Publike (KVSP) referuar draft strategjisë dhe planit të veprimit, konkretisht për aktivitetin "Plotësimi i kuadrit rregullator të funksionimit tè Këshillave Vendor të Sigurisë Publike" të tij do të sugjeronim rishikimin e tij përcaktimeve të bëra në Strategjinë Ndërsektoriale e Sigurisë Publike në Komunitet 2021-2026. Strategjia e miratuar e sigurisë publike konstaton mungesën e zbatimit efektiv të dhe 
praktik të këtij instrumenti i cili nuk ka dhënë efektet e pritshme në lidhje 
me çështjet e sigurisë vendore dhe planifikimit të përbashkët të burimeve të dispozicion. Për më tepër, edhe nga përvoja e IDM në fushën e sigurisë si edhe nga praktika e punës në disa bashki të vendit me ofrimin e mbështetjes teknike për funksionimin e KVSP pranë tyre, ka konstatuar se zbatimi efektiv i këtij mekanizmi nga institucionet vendore në tërësi ka 
qenë një sfidë e vazhdueshme. Në këtë kuadër, sugjerojmë riformulimin e këtij aktiviteti me përcaktimet bëra nga strategjia në fuqi për sigurinë publike në komunitet 2021-2026, përkatësisht me "konsolidimi i metodologjisë dhe funksionimit të KVSP, përmes hartimit të një modeli të unifikuar për të gjithë bashkitë e vendit".


	IDM Albania


	I pranuar pjesërisht
	Është reflektuar pjesërisht në kuadër të nxjerrjes së kuadrit rregullator për organizimin dhe funksionim e Këshillave Vendore të Sigurisë Publike, pasi aktualisht, KVSP-të janë ngritur në pjesën më të madhe të bashkive, por jo të gjitha funksionojnë apo kryejnë veprimtari rregullisht, pasi ky proces nuk është shoqëruar me akte ligjore ose nënligjore.

	5
	Mbi ojektivin 5, Referencë një dokument që nuk është akoma i miratuar, SNKK 2023-2030, por ende në fazë hartimi dhe konsultimi.


	Nën objektivin 5.1 janë trajtuar parimet ku mbështetet draft 
dokumenti i strategjisë të cilat si rregull përfshihen në pjesën e parë 
të dokumentit "Konteksti Strategjik"'  Referuar një nga masat e 
parashikuara nën këtë nën/objektiv "Përmirësimi i kuadrit 
institucional në mbështetje të një qeverisjeje vendore transparente 
dhe gjithëpërfshirëse, në linjën me strategjinë e kundër korrupsionit 
(SNKK 2023-2030)"' bën referencë një dokument që nuk është 
akoma i miratuar, SNKK 2023-2030, por ende në fazë hartimi dhe 
konsultimi.
	IDM Albania


	I pranuar 
	Reflektuar, i nevojshëm

	6
	Nxitja e politikave kundër korrupsionit në nivel vendor dhe konsolidimi i mëtejshëm i arritjeve mbi integritetin
	Objektivi 5.2 "Nxitja e politikave kundër korrupsionit në nivel vendor dhe konsolidimi i mëtejshëm i arritjeve mbi integritetin"' 
sugjerojmë të përfshijë edhe procesin e zbatimit dhe monitorimit të zbatimit të planeve të integritetit, në mënyrë që cikli i 
menaxhimit të riskut të jetë i plotë. Për këtë arsye, nisur dhe nga praktika në nivelin qendror, sugjerojnë miratimin e një instrumenti 
për zbatimin e planeve të integritetit, aplikimin e tij në të gjithë bashkitë e vendit. Gjithashtu përcaktimi i koordinatorëve të integritetit në bashkitë e vendit me detyrën e monitorimit të zbatimit të planeve të integritetit, do të garantonte që plani i integritetit të 
ishte një dokument operativ në bashki. Gjithashtu, sugjerojmë që 
edhe procesi i koordinimit të monitorimit për zbatimin e planeve të integritetit të jetë nën veprimtarinë e AMMV dhe jo të prefekturave siç është parashikuara në këtë dokument, duke patur parasysh përvojën e AMMV dhe njohuritë e marra në zhvillimin e planeve të 
integritetit për disa bashki të vendit. Në këtë mënyrë procesi do të vijojë brenda të njëjtës strukturë duke siguruar vazhdimësinë e 
nevojshme.


	IDM Albania


	I pranuar
	Ky Ky koment është reflektuar, në objektivin specifik 5.2: “Nxitja e politikave kundër korrupsionit në nivel vendor dhe konsolidimi i mëtejshëm i arritjeve mbi integritetin”. Për zbatimin e këtij objektivi është parashikuar si masë përfundimi i hartimit të planeve të integritetit të bashkive, proces i cili do të koordinohet nga MB/AMVV. (5.2.1 Koordinimi dhe bashkërendim me NJVV për hartimin e planeve të integritetit dhe Kodit të Sjelljes.) Ndërsa monitorimi i zbatimit të planeve të integritetit është parashikuar në masën 5.2.2 në planin e veprimit.



	7
	Krijimi i mekanizmit të brendshëm institucional të strukturave qendrore për monitorimin e elementëve të demokracisë vendore dhe luftës kundër korrupsionit në nivel vendor
	Për sa i përket aktivitetit "Krijimi i mekanizmit të brendshëm institucional të strukturave qendrore për monitorimin e elementëve të demokracisë vendore dhe luftës kundër korrupsionit në nivel vendor" referuar edhe Planit të Veprimit paraqet nevojë për qartësi dhe konkretizim të instrumentit pasi aktivitet e paraqitura janë teorike. Nisur nga puna e deritanishme me bashkitë e vendit, një mekanizëm i ngjashëm që mund të përmbushte qëllimet e mekanizmit të strategjisë, mund të jetë indeksi i qeverisjes vendore (instrument i zhvilluar nga IDM me mbështetjen e STAR 3, i konsultuar me të gjitha bashkitë dhe testuar në 4 bashki) i cili përfshin elementë të etikës, integritetit, transparencës edhe llogaridhënies në nivel të qeverisjes vendore. Ndaj, sugjerojmë zbatimin e tij nga bashkitë e vendit me koordinimin e AMMV, rezultatet e të cilit do të kontribuojnë në konsolidimin e mëtejshëm të arritjeve të integritetit në nivel vendor.
	IDM Albania


	I pranuar 
	Ky koment është reflektuar në dokument duke qartësuar dhe përcaktuar rolin kyç të Ministrisë së Brendshme dhe AMVV-së për të monitoruar produktet të lidhura me këtë fushë, për shembull planet e integritetit, programi i transparencës, etj. Krijimi i një mekanizmi të qëndrueshëm, jo ad-hoc, është i nevojshëm për monitorimin e elementëve të demokracisë vendore dhe luftës kundër korrupsionit, duke konsideruar edhe integrimin e elementit gjinor dhe jo diskriminimin. 



	88
	Mbi analizën financiare dhe kostot përkatëse
	Dokumenti i draft strategjisë dhe plani i veprimit duhet të shoqërohet me analizën financiare dhe kostot përkatëse të çdo aktiviteti, në mënyrë që ai të jetë i zbatueshëm.


	IDM Albania
	I pranuar pjesërisht 
	Plani i veprimit 3 vjeçar (2023-2025) që shoqëron këtë dokumentin strategjik financohet nga një sërë burimesh, Qeveria Shqiptare, Njësitë e Vetëqeverisjes Vendore dhe Partnerë Zhvillimi dhe kostuar sipas standardeve IPSIS dhe metodologjisë së OECD/SIGMA. Procesi i kostimit është mbështetur në konsultimin e dokumenteve kombëtarë, përfshirë këtu Programi Buxhetor Afatmesëm 2021-2023, plani i veprimit për zbatimin e kësaj strategjie shoqërohet me një kostim analitik të secilës masë, i cili është mbështetur nga detajimi i hollësishëm i çdo aktiviteti.



	9
	Mbi përcaktimin e nocioneve ‘shërbime lokale’ dhe ‘standarde’ në objektivin 2 dhe 3
	Lidhur me Objektivin Strategjik 2 dhe Objektiv Strategjik 3 ka një problem me përcaktimin e nocioneve të përdorura si "Shërbime Lokale" dhe "Standarde". Të dy Objektivat i referohen “Shërbimeve Lokale” – SO2 – “Përmirësimi i ofrimit të shërbimeve vendore për të rritur cilësinë dhe standardin e ofrimit të tyre për qytetarët” dhe SO3 – “Dixhitalizimi i shërbimeve lokale dhe përmirësimi i infrastrukturës së ofrimit të tyre”. Ne besojmë se ka nevojë për të bërë një dallim ndërmjet Shërbimeve Publike Vendore që rrjedhin nga funksionet e Pushtetit Vendor si p.sh. mbetjet, menaxhimi, uji, infrastruktura rrugore, vaditja dhe kullimi etj., dhe Shërbimeve Administrative Publike Vendore që lidhen me shërbimet që kërkojnë një kontakt për të marrë një shërbim administrativ (certifikatë, leje, dokument etj.). Kuptojmë se SO2 i referohet Shërbimeve Publike Lokale dhe SO2 i referohet Shërbimeve Administrative Publike Lokale. Pra, rekomandimi ynë është për të ndryshuar terminologjinë në përputhje me rrethanat. Përdorni për S2 terminologjinë e Shërbimeve Publike Lokale dhe përdorni për SO3 terminologjinë e Shërbimeve Administrative Publike Vendore. Kjo është gjithashtu e rëndësishme sepse kur Strategjia flet për "standardet" e shërbimeve, atëherë duhet të jetë shumë i qartë dallimi midis dy nocioneve të mësipërme pasi "standardet" në këtë rast i referohen fushave shumë të ndryshme si nga pikëpamja teknike ashtu edhe nga institucionet përgjegjëse për përcaktimin dhe monitorimin.
	Instituti për Kërkime Zhvillimore dhe Alternativa – IDRA
	I pranuar
	Ky koment është reflektuar duke u integruar në Objektiv specifik 2.3: Përmirësim i efiçencës së shërbimeve, në përputhje me standardet kombëtare e vendore, ku janë është përcaktuar se strategjia propozon një hartëzim kombëtar të të gjitha standardeve minimale ekzistuese, identifikimin e boshllëqeve dhe propozimin e standardeve ku ato mungojnë si dhe vendosjen në kuadrin ligjor të referencave të qarta për përdorimin e standardeve në kontekstin e politikave vendore. Ky aktivitet bazohet në gjetjet e ushtrimit të Ministrisë së Brendshme mbi hartëzimin e standardeve dhe është input thelbësor për ngritjen e sistemit të matjes së performancës dhe brenda tre viteve të para të strategjisë objektivi parashikon dakordësimin dhe formësimin ligjor të të paktën 30 (tridhjetë) standardeve minimale kombëtare për shërbime vendore.

Pra është qartësuar terminologjia duke përcaktuar si term standardet minimale kombëtare për shërbime vendore, duke sqaruar se standardi i ofrimit të shërbimit lidhet drejtpërsëdrejti me cilësinë e shërbimit, që shërbimi të ofrohet në mënyrë të njëjtë tek qytetarët.

	10
	Mbi zëvendësimin e fjalës ‘digitalization’
	Në versionin anglisht të Strategjisë, ju lutemi zëvendësoni fjalën “Digitization” në SO2 me fjalën “Digitalization”. Ekzistojnë dy nocione të ndryshme. Digjitalizimi si thjesht konvertimi analog në dixhital, dixhitalizimi i referohet procesit të përdorimit të të dhënave përmes teknologjive të avancuara të cilat ndryshojnë proceset e biznesit të institucioneve. Versioni shqip është i saktë në këtë drejtim. 


	Instituti për Kërkime Zhvillimore dhe Alternativa – IDRA
	I pranuar
	Ky koment do të reflektohet në versionin anglisht



	11
	Për objektivin strategjik 6 - Forcimi i kapaciteteve qendrore dhe vendore, në mbështetje të pushtetit vendor, si dhe të shoqatave të vetëqeverisjes lokale.
	Vetëm për sa i përket formulimit, duke qenë se “përmirësimi dhe forcimi i kapaciteteve” përfshihet në objektiva të tjera specifike për zonën e tyre, dhe duke qenë se objektivi në përgjithësi shikon “strukturat qofshin qendrore apo vendore, që mbështesin qeverisjen vendore” sugjerojmë që objektivi është formuluar si më poshtë: Forcimi i kapaciteteve të strukturave qendrore dhe vendore që merren dhe 
mbështesin pushtetin vendor, duke përfshirë edhe shoqatat e vetëqeverisjes 
lokale. Kjo mund të jetë më shumë një çështje përkthimi në anglisht pasi 
versioni shqip tingëllon më mirë, por edhe ky ka nevojë ndoshta për një 
formulim 
tjetër.
	Instituti për Kërkime Zhvillimore dhe Alternativa – IDRA
	I pranuar
	Lidhur me këtë koment, sqarojmë së në draftin e ripunuar shtylla gjashtë është ristrukturuar duke përfshirë edhe objektin specifik “2.4 Përmirësimi i menaxhimit të burimeve njerëzore në nivel vendor, shoqëruar me rritje të kapaciteteve administrative vendore me qëllim përmirësimin e ofrimit të shërbimeve publike.” aktuliasht 6.1.

Shtylla gjashtë është ripunuar duke trajtuar si prioritet dhe objektiva specifik burime njerëzore, si të qeverisjes vendore dhe ato të qeverisë qendrore përgjegjës për avancimin e agjendës së decentralizimit. Aktorët  e përfshirë janë  administratën publike vendorë, të zgjedhurit (anëtarët e këshillit bashkiak dhe të këshillit të qarkut) Ministria e Brendshme/Drejtoria për Çështjet Vendore, Agjencia për Mbështetjen e Vetëqeverisjes Vendore (AMVV), Këshilli Konsultativ (KK), Grupi Tematik i Decentralizimit (GTD), Institucion i Prefektit, si edhe shoqatat e vetëqeverisjes vendore.

	12
	Në lidhje me disa aktivitete/masa specifike: Objektivi specifik 1.1: Përmirësimi i planifikimit strategjik ekonomik dhe përdorimi i skemave dhe stimujve vendorë për zhvillimin ekonomik ndaj bizneseve dhe organizatave joqeveritare.


	Veprimet e përmendura në strategjinë për këtë pjesë fokusohen në “përfundimin e hartimit të planeve të përgjithshme vendore si dhe hartimin 
e planeve strategjike të zhvillimit”. Janë vetëm 6 bashki pa plan të përgjithshëm vendor, ndërsa 55 prej tyre kanë më shumë se 5 vjet që kanë një të tillë. Pra, ndërsa hartimi i këtyre 6 planeve është i rëndësishëm, edhe më i rëndësishëm është rishikimi i planeve të përgjithshme vendore të 
bashkive që kanë tashmë 5 vite në zbatimin e tyre. Ka shumë çështje që duhen rishikuar në rimendimin e këtyre planeve duke pasur parasysh 
mësimet e nxjerra gjatë këtyre pesë viteve. Gjithashtu, tani duhet të ketë 
një proces “të veçantë” të hartimit të Planeve Strategjike të Zhvillimit.  
Prandaj sugjerojmë që të ndryshohet veprimi sipas Objektivit Specifik 
1.1 në – Përfundimi i planeve të përgjithshme vendore të mbetura dhe rishikimi i GLP-ve që kanë qenë në zbatim, me fokus në përmirësimin 
e komponentit të Zhvillimit Strategjik të këtyre planeve.
	Instituti për Kërkime Zhvillimore dhe Alternativa – IDRA
	I pranuar
	Ky koment është pranuar duke rifomuluar masën në 1.1.1 Përfundimin e planeve të përgjithshme vendore, rishikimin e planeve të miratuara dhe hartimi i planeve strategjike zhvillimore.

	13
	Mbi trajtimin e ‘funksioneve’ të qeverisjes vendore
	Një pikë më e përgjithshme lidhet me trajtimin e “funksioneve” të qeverisjes vendore në Strategji. Shumica e “funksioneve” në drejtim të ofrimit të shërbimeve trajtohen në Strategji Objektivi 2, por më pas "funksionet" e Ujitjes dhe Kullimit ose Pyjeve dhe Kullotave trajtohen nën Objektivin Strategjik 1. SO1 merret më shumë me konceptin e planifikimit strategjik dhe instrumentet ose skemat strategjike dhe jo me "ofrimin e shërbimeve" duke sugjeruar rishikimin e kësaj pjese.
	Instituti për Kërkime Zhvillimore dhe Alternativa – IDRA
	I pranuar
	Ky koment është reflektuar pjesërisht pasi, objektivi specifik 1.2 trajton menaxhimin e integruar të aseteve dhe burimeve natyrore vendore, përfshirë në veçanti asete natyrore si pyjet dhe kullotat apo fondi i tokës bujqësore, por të cilat bëjnë pjesë edhe te zbatimi efikas efikas i funksioneve të NJVV. Kapitali natyror në përdorim të bashkive nuk kufizohet vetëm me pyjet, kullotat dhe tokën bujqësore - matja e kapitalit natyror është një fushë në zhvillim e sipër.

	14
	Mbi integrimin në tekst të parimit të barazisë gjinore
	•
-tek fq. 7 “strukturat institucionale dhe burimet njerëzore” – tek kjo pjesë është shtuar në tekst pothuajse njësoj siç ishte tek SNDQV e vjetër, për ta mbajtur BGJ të paktën në të njëjtin nivel periferik siç ishte tek e vjetra;

•
-tek fq. 25 tek “parimet/metodologjia/institucionet” – tek kjo pjese nuk përmendej shprehimisht asnjë parim. Ndërhyrja në tekst është si vijon: “Dy parimet kryesore mbi bazën e të cilave udhëhiqet SNDQV janë zhvillimi i qëndrueshëm dhe autonomia vendore për një administratë publike të pavarur, të paanshme dhe transparente duke siguruar parimet e barazisë gjinore dhe mosdiskriminimit. ” 

•
-Është shtuar barazia gjinore si fushë – në fq. 16 – tek pjesa “Promovimi i zhvillimit të qëndrueshëm vendor”. Argumentet: (i) Tek pika 3.1 e SNDQV e re thuhet se ajo mbështetet në të njëjtat fusha si strategjia e mëparshme; (ii) SNDQV e vjetër e ka pasur BGJ si fushë të veçantë; (iii) Strategjia e BGJ 2021-2023 ka parashikuar 30% të masave të lidhura me qeverisjen vendore, prandaj ka logjikë që edhe SNDQV ta përfshijë barazinë gjinore dhe të integrojë të paktën disa prej masave respective.
	Aleanca Kombëtare e Këshilltareve  
	I pranuar
	Janë reflektuar

	15
	Mbi përfshirjen e elementit gjinor
	•
-Është përfshirë elementi “gjinor” në tekst në pjesë specifike, pa qenë ndërhyrje thelbësore, por e nevojshme aty ku mund të përfshihej sipas kërkesave të detyrimeve ligjore përkatëse:

o
-tek pjesa “konsiderata dhe mësime të nxjerra” në fq. 23 – për përfshirjen e elementit gjinor në monitorimin e përformancës së shërbimeve;

o
-tek pjesa “Skema vendore për mbështetjen e bizneseve me grante apo shërbime të tjera” në fq. 31 – është shtuar pjesa për “sigurimin e aksesit të balancuar gjinor” në shërbimet që ndikojnë drejtpërdrejtë në zhvillimin ekonomik të zonës;

o
-tek objektivi specific 2.4 në fq. 35 – është shtuar përfshirja e indikatorëve gjinorë në sistemin e performancës;

o
-tek çështja 2.5 “Përmirësimi i performancës së qeverisjes vendore bazuar mbi një sistem nxitës të performancës (…)” në fq. 48 – në një nga parimet e listuara është integruar pjesa vijuese: “Të zhvillohet një listë model treguesish gjinorë për t’u shërbyer bashkive për secilin nga programet finaciare apo shërbimet”;

o
-në çështjen 5 tek pjesa “Sigurimi i përfaqësimit, udhëheqjes, planifikimit dhe vendimmarrjes demokratike dhe efektive” në fq. 64 – tek pjesa për rritje dhe forcimin e rolit dhe veprimtarisë së komisioneve të këshillit bashkiak, është integruar në tekst “ngritja e komisioneve dhe aleancave gjinore të këshilltareve si faktor kyç në advokimin për çështjet e barazisë gjinore”;

o
-në çështjen 5.3.1 tek masat e propozuara në fq. 68 – tek masa 1.2, referuar monitorimit dhe vlerësimit, është integruar në tekst edhe përfshirja e elementit gjinor;

o
-tek indikatori “të ardhurat nga taksa e pasurisë së paluajtshme në raport me PBB” në fq. 73 – është shtuar diasgregimi i të dhënave sipas gjinisë së pronarit të pasurisë.
	Aleanca Kombëtare e Këshilltareve  
	I pranuar
	Reflektuar

	16
	Mbi shtesën e indikatorëve
	•
Janë shtuar 4 indikatorë, nga të cilët 3 janë për BGJ dhe 1 është për përfshirjen sociale:

(i) 
pabarazitë  rajonale – koeficienti i ndryshueshmërisë së shkallës së 
punësimit

(ii) Numri i bashkive që përfshijnë elementin gjinor në planifikimet 
buxhetore në të gjitha fazat e ciklit të menaxhimit financiar vendor dhe që kryejnë monitorimin e buxhetit nga këndvështrimi gjinor;

(iii)
Numri i këshillave bashkiake që kanë krijuar komisione të barazisë gjinore dhe të përfshirjes sociale;

(iv)
Numri i iniciativave të ndjeshme gjinore dhe sociale të ndërmarra 
nga Komisionet Gjinore dhe Aleanca Kombëtare e Këshillatreve në nivel lokal dhe kombëtar që reflektohen në buxhetet dhe politikat 
vendore.


	Aleanca Kombëtare e Këshilltareve  
	I pranuar
	Reflektuar

	17
	Mbi planin e veprimit
	•
Ndërhyrjet në planin e veprimit 

o
Tek 2.5.3 (Hartimi i udhëzuesve për ngritjen e njësive të performancës) është shtuar togfjalëshi “duke përfshirë treguesit gjinorë”.

o
në rresht 5.1.12 - Monitorim i zbatimit të ligjshmërisë në bashkitë e vendit përmes barometrit gjinor në nivel lokal.
	Aleanca Kombëtare e Këshilltareve  
	I pranuar
	Integruar në SNDQV

	18
	Mbi diskutimet e hapura
	Procesi i formulimit ka qenë kompleks dhe përfshin një konsultim të gjerë me të gjithë sektorët e shoqërisë (duke përfshirë Organizatat e Shoqërisë Civile (OSHC) dhe sektorin privat) në të gjithë vendin, veçanërisht me bashkitë nën udhëheqjen e Shoqatave të Pushtetit Vendor (LG). Ne sugjerojmë që konsultimi të përfundojë me një diskutim të hapur me sektorin privat dhe shoqërinë civile në nivel kombëtar, veçanërisht duke pasur parasysh se në Strategjinë e re theks më i madh është vënë në zhvillimin ekonomik lokal dhe rajonal.
	Ambasada Zviceriane
	I pranuar
	Komentet janë reflektuar duke u integruar në tekstin e ripunuar të strategjisë, planin e veprimit dhe treguesit matës.

	19
	Mbi transparencën
	Një proces i plotë konsultimi do të kërkonte që aktorët që morën pjesë në debate dhe diskutime të marrin një reagim mbi atë që është marrë, çfarë jo dhe pse. Platforma e dijes, e cila është e ankoruar në Agjencinë për Mbështetjen e Vetëqeverisjes Lokale, është një instrument i mirë dhe ne sugjerojmë që të ngarkohen të gjitha njohuritë e prodhuara gjatë procesit të konsultimit si vlerësimet, raportet e monitorimit, gjetjet kryesore të seminareve konsultative, etj. Mund të ndahen edhe qëndrimet e donatorëve. Kjo mund të kontribuojë në edhe më shumë transparencë dhe të ndërtojë kujtesën institucionale.
	Ambasada Zviceriane
	I pranuar
	Komentet janë reflektuar duke u integruar në tekstin e ripunuar të strategjisë, planin e veprimit dhe treguesit matës.

	20
	Mbi mungesën e elementeve
	Në strategji ende mungojnë elementë të rëndësishëm. Më i rëndësishmi është një mekanizëm solid monitorimi i bazuar në një grup të mirë treguesish (bazë dhe objektiva) dhe me përgjegjësi të qarta më të detajuara. Duhet të përcaktohet qartë edhe mekanizmi i raportimit për progresin e arritur
	Ambasada Zviceriane
	I pranuar
	Komentet janë reflektuar duke u integruar në tekstin e ripunuar të strategjisë, planin e veprimit dhe treguesit matës.

	21
	Mbi financimin
	Financimi i strategjisë është kyç. Tregimi i qartë mbi koston e përgjithshme të zbatimit të strategjisë si dhe burimet e brendshme të planifikuara do t'i lejonin donatorët të identifikonin boshllëkun financiar

	Ambasada Zviceriane
	I pranuar
	Komentet janë reflektuar duke u integruar në tekstin e ripunuar të strategjisë, planin e veprimit dhe treguesit matës.

	22
	Mbi vizionin e strategjisë
	Ne mbështesim vizionin e strategjisë për 2023-30 që synon konsolidimin e funksioneve aktuale të decentralizuara dhe mirëpresim hapjen dhe gatishmërinë për të përshtatur planin e veprimit pas tre vjetësh.


	Ambasada Zviceriane
	I pranuar
	Komentet janë reflektuar duke u integruar në tekstin e ripunuar të strategjisë, planin e veprimit dhe treguesit matës.

	23
	Mbi koherencën e dokumentit
	Sigurimi i koherencës së dokumentit mbetet i rëndësishëm: p.sh. në hyrje përmendet se komunat kanë burime të mjaftueshme për t'i shërbyer qytetarëve. Megjithatë, në tekst përmendet dhe njihet qartë mungesa e burimeve.


	Ambasada Zviceriane
	I pranuar
	Komentet janë reflektuar duke u integruar në tekstin e ripunuar të strategjisë, planin e veprimit dhe treguesit matës.

	24
	Mbi matjen e performacës
	Ne mirëpresim matjen e performancës së komunave si një mekanizëm për t'i inkurajuar ato të ofrojnë shërbime më të mira. Granti i Performancës mund të lidhet me temën e menaxhimit financiar për të siguruar koherencë me transfertat e tjera ekzistuese ndërqeveritare. Vizioni i skemës së grantit të bazuar në performancë është ende shumë i përgjithshëm, gjë që është normale pasi diskutimet konkrete për krijimin e saj nuk kanë filluar ende. Një nga pyetjet e rëndësishme do të jetë përcaktimi nëse Skema e Granteve do të përfshijë performancën e menaxhimit të komunave dhe/ose performancën e ofrimit të shërbimeve. A ka tashmë një qëndrim Qeveria e Shqipërisë (QSH) (e përfaqësuar nga MOL dhe Ministria e Financave dhe Ekonomisë) për këtë temë


	Ambasada Zviceriane
	I pranuar
	Komentet janë reflektuar duke u integruar në tekstin e ripunuar të strategjisë, planin e veprimit dhe treguesit matës.

	25
	Mbi ngritjen e kapaciteteve
	Krijimi i një sistemi për ngritjen e kapaciteteve të qeverisjes vendore mbetet një gur themeli i një administrate funksionale. Theksojmë rëndësinë e përfshirjes së stafit administrativ (komunave) si dhe organeve të zgjedhura (këshillit komunal). Ne sugjerojmë që të përmendet më qartë në dokument. Angazhimi i QSH-së për Akademinë e Lidershipit do të përmendet shprehimisht në buxhet me kontributin e duhur financiar të alokuar. Kjo do t'i lejonte donatorët të vlerësonin nëse mund të konsiderohet një mbështetje, duke plotësuar burimet vendase.


	Ambasada Zviceriane
	I pranuar
	Komentet janë reflektuar duke u integruar në tekstin e ripunuar të strategjisë, planin e veprimit dhe treguesit matës.

	26
	Mbi akademinë e lidershipit
	Plotësimi i Akademisë së Lidershipit dhe Shkollës Shqiptare të Administratës Publike (ASPA) duhet gjithashtu të përshkruhet më hollësisht, për të dhënë një pamje të plotë të sistemit të ngritjes së kapaciteteve.


	Ambasada Zviceriane
	I pranuar
	Komentet janë reflektuar duke u integruar në tekstin e ripunuar të strategjisë, planin e veprimit dhe treguesit matës.

	27
	Mbi këshillat komunale
	Ne mirëpresim forcimin e kontrollit dhe balancave me fokus të shtuar në këshillat komunalë – jemi të kënaqur që programet zvicerane mbështesin tërësisht këtë proces. Përveç kësaj, ka mekanizma të tjerë të prezantuar për rritjen e transparencës dhe llogaridhënies si Agjencia për Dialog dhe Bashkëqeverisje. Ne sugjerojmë që të shpjegohet qartë se si këto institucione janë plotësuese pasi shohim një rrezik mbivendosjeje.
	Ambasada Zviceriane
	I pranuar
	Komentet janë reflektuar duke u integruar në tekstin e ripunuar të strategjisë, planin e veprimit dhe treguesit matës.

	28
	Mbi kapacitetet e burimet njerezore
	Bazuar në mësimet e nxjerra nga zbatimi i strategjisë ekzistuese të decentralizimit dhe reformës së administratës publike, është e rëndësishme që strategjia e re duhet të marrë në konsideratë për të reflektuar masa specifike për adresimin e mangësive të kapaciteteve të burimeve njerëzore, skemave nxitëse si dhe pagave të rishikuara. Shkallë për burimet njerëzore në nivel lokal.
	Ambasada Zviceriane
	I pranuar
	Komentet janë reflektuar duke u integruar në tekstin e ripunuar të strategjisë, planin e veprimit dhe treguesit matës.

	29
	Mbi rrjetezimin horizontal
	Rrjetëzimi horizontal (peer to peer) dhe shkëmbimi i njohurive mund të konsiderohet në mënyrë më konsistente (edhe nëse është përmendur tashmë) si një mënyrë për ngritjen e kapaciteteve për stafin komunal dhe përfaqësuesit e zgjedhur. Këtu shoqatat gjithashtu mund të luajnë një rol të rëndësishëm.
	Ambasada Zviceriane
	I pranuar
	Komentet janë reflektuar duke u integruar në tekstin e ripunuar të strategjisë, planin e veprimit dhe treguesit matës.

	30
	Mbi angazhimin e keshillave
	Dokumenti evidenton nevojën e qartësimit të dispozitave të ligjit 139/2015 për kompetencat e Kryetarit të Bashkisë dhe Këshillit Bashkiak. Më tej, strategjia sugjeron angazhimin e këshillave në disa çështje menaxheriale/ekzekutive, përfshirë këtu grupi i menaxhimit strategjik, i cili mund të krijojë një mbivendosje/tejkalim të kompetencave të këshillit.
	Ambasada Zviceriane
	I pranuar
	Komentet janë reflektuar duke u integruar në tekstin e ripunuar të strategjisë, planin e veprimit dhe treguesit matës.

	31
	Mbi mungesën e burimeve financiare të bashkive
	Tashmë dihet se një nga problemet kryesore në secilin sektor është mungesa e burimeve financiare të bashkive. Do të ishte interesante të dihej nëse ka një angazhim të ministrive të linjës (dhe/ose autoriteteve përgjegjëse) për të transferuar më shumë burime financiare dhe për ta pasqyruar këtë angazhim në strategji.
	Ambasada Zviceriane
	I pranuar
	Komentet janë reflektuar duke u integruar në tekstin e ripunuar të strategjisë, planin e veprimit dhe treguesit matës.

	32
	Mbi pabarazitë rajonale
	Pabarazitë rajonale mbeten të përhapura, siç tregohet në dokument. Për të trajtuar këtë, Kapitulli 22 i Acquis Communautaires dhe zhvillimi rajonal do të jenë një nga instrumentet kryesore. Komplementariteti ndërmjet nivelit komunal dhe zhvillimit rajonal mund të përkufizohet më qartë.
	Ambasada Zviceriane
	I pranuar
	Komentet janë reflektuar duke u integruar në tekstin e ripunuar të strategjisë, planin e veprimit dhe treguesit matës.

	33
	Mbi standardet vendore
	Një nga objektivat kryesore të strategjisë lidhet me përcaktimin dhe monitorimin e standardeve vendore. Mund të jetë produktive të zhvillohet një përkufizim i qartë i standardeve vendore dhe të sqarohet deri në çfarë mase vendosja/unifikimi i standardeve përputhet me parimet e subsidiaritetit; si do të vendosen dhe monitorohen standardet.
	Ambasada Zviceriane
	I pranuar
	Komentet janë reflektuar duke u integruar në tekstin e ripunuar të strategjisë, planin e veprimit dhe treguesit matës.

	34
	Mbi ndërtimin e sherbimeve
	Sa i përket standardeve për shërbimet, ne sugjerojmë që të fillojmë dhe të ndërtojmë shërbimet ekzistuese: p.sh. është bërë një punë e mirë për standardet e arsimit parashkollor, të cilat ekzistojnë (bazuar në Udhëzimet për ofrimin e këtij shërbimi) të cilat janë miratuar nga MM. Sektori i ujit gjithashtu bëri hapa të rëndësishëm në përcaktimin e standardeve. Ne sugjerojmë të përmendim këtë sektor si një frymëzim për shërbime të tjera. Et nuk përmendet (fq.30) ku janë renditur standardet ekzistuese.
	Ambasada Zviceriane
	I pranuar
	Komentet janë reflektuar duke u integruar në tekstin e ripunuar të strategjisë, planin e veprimit dhe treguesit matës.

	35
	Mbi furnizimin me ujë
	Përsa i përket shërbimeve për Furnizimin me Ujë dhe Menaxhimin e Ujërave të Zeza dhe Mbetjeve të Ngurta: Është me vend që të vihet theksi i pari në forcimin e kapaciteteve institucionale të kompanive të reja rajonale të ujit bazuar në një qasje të bazuar në performancë për të arritur objektivat operacionale dhe financiare. Investimet në infrastrukturë. Masat nxitëse të qeverisë qendrore për forcimin e mëtejshëm të bashkëpunimit ndërkomunal janë kyçe për përmirësimin e shërbimeve të furnizimit me ujë, ujërave të zeza dhe menaxhimit të mbetjeve të ngurta në përputhje me standardet e BE-së. E njëjta gjë në shërbimet e tjera (p.sh. mbeturinat).
	Ambasada Zviceriane
	I pranuar
	Komentet janë reflektuar duke u integruar në tekstin e ripunuar të strategjisë, planin e veprimit dhe treguesit matës.

	36
	Për Sistemin e Menaxhimit të Energjisë Komunale
	Ne sugjerojmë që në strategji të përmendet në mënyrë eksplicite roli dhe përgjegjësia e rëndësishme e komunave për përmirësimin e efikasitetit të energjisë dhe energjisë së rinovueshme në nivel lokal/rajonal.
	Ambasada Zviceriane
	I pranuar
	Komentet janë reflektuar duke u integruar në tekstin e ripunuar të strategjisë, planin e veprimit dhe treguesit matës.

	37
	Për ndryshimet klimatike
	Ne sugjerojmë që strategjia të pasqyrojë temën e rëndësishme të masave për zbutjen dhe përshtatjen e ndryshimeve klimatike dhe menaxhimin e rrezikut nga fatkeqësitë si një temë ndërsektoriale.
	Ambasada Zviceriane
	I pranuar
	Komentet janë reflektuar duke u integruar në tekstin e ripunuar të strategjisë, planin e veprimit dhe treguesit matës.

	38
	Për shërbimet sociale:
	Në planin e veprimit ka vend për të çuar më tej masat për përmirësimin e standardeve (ky është funksion i qeverisë qendrore) dhe cilësisë së ofrimit të shërbimeve sociale, si dhe sistemet e monitorimit dhe vlerësimit të politikave. E njëjta gjë vlen edhe për sa i përket forcimit të funksionalitetit të MIS-it për shërbimet sociale - duke përfshirë konsideratat për mbrojtjen e të dhënave.
	Ambasada Zviceriane
	I pranuar
	Komentet janë reflektuar duke u integruar në tekstin e ripunuar të strategjisë, planin e veprimit dhe treguesit matës.

	39
	Për objektivin 1.1. për planet vendore
	Sugjerojmë të përmendim në mënyrë eksplicite përfshirjen dhe konsultimin me sektorin privat.
	Ambasada Zviceriane
	I pranuar
	Komentet janë reflektuar duke u integruar në tekstin e ripunuar të strategjisë, planin e veprimit dhe treguesit matës.

	40
	Mbi përcaktimin e masave specifike
	Dixhitalizimi jep mundësinë për të përmirësuar efikasitetin e ofrimit të shërbimeve komunale si dhe luftimin e korrupsionit. Ne sugjerojmë që të përcaktohen masa specifike për mbrojtjen e të dhënave. Aktualisht ka rezistencë dhe frikë nga popullata për këtë temë që mund të jetë një pengesë e rëndësishme për përparimin.
	Ambasada Zviceriane
	I pranuar
	Komentet janë reflektuar duke u integruar në tekstin e ripunuar të strategjisë, planin e veprimit dhe treguesit matës.

	41
	Mbi emrat e projekteve
	Emrat e projekteve të mbështetura nga donatorët herë përmenden e herë mungojnë. Për të shmangur rrezikun e përfaqësimit të pabarabartë të kontribuesve dhe duke pasur parasysh që strategjia do të ketë një kohëzgjatje afatmesme (kohëzgjatje më të gjatë siç përmendën disa projekte), ne rekomandojmë që të mos përmenden emrat e projekteve.
	Ambasada Zviceriane
	I pranuar
	Ky koment është reflektuar duke hequr emrat e projekteve duke ju referuar vetëm me emrat e partnerëve të zhvillimit.

	42
	Mbi unifikimin e  termave
	Në dokument ka tre terma të përdorur për nivel rajonal - rrethe, qarqe, rajone. Ne sugjerojmë që të unifikohet terminologjia.
	Ambasada Zviceriane
	I pranuar
	Ky koment është reflektuar duke unifikuar termat e sipercituar.

	43
	Mbi listën e shkurtesave
	Korrigjimi si dhe lista e shkurtesave mungon dhe grafikët mund të përkthehen në anglisht.
	Ambasada Zviceriane
	I pranuar
	Ky koment eshte reflektuar duke vendosur listën e shkurtesave dhe grafikët, të cilat do të përkthehen edhe në versionin në gjuhën angleze.

	44
	Në përgjithësi:


	· Për sa i përket drejtimit, zbatimit dhe monitorimit të strategjisë, do të ishte e këshillueshme një skemë grafike që tregon aktorët kryesorë (p.sh. Grupi Tematik i Decentralizimit, Këshilli Konsultativ, MPB, etj.) dhe se si ata ndërveprojnë.

· Strategjia është mjaft ambicioze për sa i përket dixhitalizimit të shërbimeve të pushtetit vendor.

· Pjesa e parë shumë e gjatë dhe përshkruese (30 faqe), mund të shkurtohet.

· Rekomandohet një raund tjetër leximi provë për të shmangur gabimet e shtypit.


	Ambasada Austriake
	I pranuar pjesërisht
	Këto komente janë reflektuar pjesërisht.

	45
	Për sa i përket zhvillimit ekonomik lokal
	Komuniteti i donatorëve duhet të përfshihet, duke pasur parasysh se ka asistencë direkte nga donatorët për qeverisjen vendore, e cila nuk kanalizohet përmes institucioneve kombëtare apo rajonale.


	Ambasada Austriake
	I pranuar
	Integruar në SNDQV

	46
	Mbi strategjitë rajonale
	Përmenden “4 strategjitë rajonale” të FSHZH-së – që do të përshtaten pasi FSHZH në bashkëpunim me institucionet kombëtare do të hartojë Planet e Zhvillimit Rajonal. Konsistenca duhet të sigurohet përgjatë strategjisë dhe dokumenteve të tjera programore përkatëse të QSH-së. Në këtë rast Planet e Zhvillimit Rajonal përfshihen gjithashtu në SKZHIE – për t'u marrë parasysh.


	Ambasada Austriake
	I pranuar
	Integruar në SNDQV

	47
	Për sa i përket zhvillimit lokal dhe rajonal
	VKM 459, më 30 korrik 2021 përcakton 4 rajone zhvillimi për Shqipërinë, ne sugjerojmë që këto qarqe të përfshihen në këtë seksion dhe nëse është e mundur të ndahen të dhënat në nivel qarku duke demonstruar kështu pabarazitë midis rajoneve dhe rajoneve nevoja për një strategji koherente të zhvillimit rajonal. Duke qenë se SKZHIE është në një fazë të konsoliduar, ky seksion mund të jetë në përputhje me atë që përfshihet në SKZHIE për temën e ZHR-së.


	Ambasada Austriake
	I pranuar
	Integruar ne SNDQV

	48
	Mbi skemat e financimit
	Për sa i përket skemave të financimit vendor (grantet për biznesin dhe përdorimin e burimeve të veta nga NJQV-të), duhet të konsiderohen dinamika që parashikon edhe ligji për “Zhvillimin dhe Kohezionin Rajonal”, jo vetëm kuadri ligjor i parashikuar në ligj,  “Për Vetëqeverisjen Vendore”.


	Ambasada Austriake
	I pranuar
	Integruar ne SNDQV

	49
	Për objektivin specifik 1.1. -
	Nuk është e qartë se cilat janë/do të jenë “planet strategjike”, në çfarë niveli? Kush do t'i hartojë ato? Si sigurohet koherenca dhe sinergjitë me planet dhe strategjitë ekzistuese? A janë këto të ndryshme nga planet e zhvillimit rajonal?
	Ambasada Austriake
	I pranuar
	Integruar ne SNDQV

	50
	Mbi kapitalin njerëzor
	Një fokus më i fortë duhet të jetë në kapitalin njerëzor. Ka aspekte të ndryshme që duhen marrë në konsideratë, si rekrutimi i njerëzve të duhur me aftësitë e duhura, zbatimi i një politike mbajtjeje dhe rritja e kapaciteteve të tyre nëpërmjet instrumenteve të ndryshme të ofruara nga ASPA (institucioni kombëtar) ose disa ndërhyrjeve për ndërtimin e kapaciteteve të mbështetura nga partnerët e zhvillimit. Burimet njerëzore të përfshira në objektivin specifik 2.4 trajtohen pjesërisht, duke u fokusuar vetëm në zhvillimin e kapaciteteve.
	Ambasada Austriake
	I pranuar
	Integruar ne SNDQV

	51
	Mbi burimet financiare
	Seksioni përfundimtar për burimet financiare është shumë i kufizuar dhe i përgjithshëm.


	Ambasada Austriake
	I pranuar
	Integruar në SNDQV

	52
	Mbi masat e planit
	Masat e planit të veprimit nuk janë gjithmonë në përputhje me narrativën e strategjisë.


	Ambasada Austriake
	I pranuar
	Integruar në SNDQV

